
Пән: Жалпы еңбекке даярлау

Тақырыбы: Су асты әлеміне саяхат 
Мақсаты:
Білімділік:Су асты әлемі туралы білімдерін тереңдету. Балықтар жайлы мағлұмат беру.
Түзету-дамытушылық: Оқушыларды эстетикалық ойлау, көзбен көру қабілетін, қол шеберліктерін және жұмыс орынды дұрыс ұйымдастыруды дамыту.
Тәрбиелік: Оқушыларды әдемілікке, еңбекқорлыққа, зейінділікке,  эстетикалық тәрбиеге баулу. Қолдан жасау еңбегіне ынталандыру, өз қолымен жасай білуге тәрбиелеу.
Сабақтың көрнекілігі:дайын үлгі, суреттер
Құрал-жабдықтар: ине, жіп, қайшы, инешаншығыш
Таратпа материалдар: фетр матасынан балық бөлшектері
Сабақтың барысы:
I Ұйымдастыру кезеңі:
Амандасу, түгендеу, сабаққа дайындықтарын тексеру.
II. Негізгі бөлім:
Балалар бүгін бізде ерекше сабақ. Себебі бізде қонақтар бар. 
«Сен білесің бе?» айдары. 
Оқушыларға бұл суреттерден сендер әр түрлі саяхат түрлерін көріп тұрсыңдар. «Су асты әлеміне саяхатта» су астындағы әр түрлі тіршілік иелерін көруге болады, ал «Әуе көліктерімен саяхат» жасасақ айналаны жоғарыдан көруге болады, көлікпен немесе мотоциклмен, жаяу саяхат жасасақ біз жер бетіндегі тіршілік иелерінің өмірімен танысатын боламыз. Мына суретке қарап бүгінгі сабағымыздың не туралы болатынын айта аласыңдарма? Сабақтың тақырыбы «Су асты әлеміне саяхат». Балалар біздің еліміз Еуразия құрлығында орналасқан. Теңіз асты әлемін көру үшін теңіздің астына бару міндетті емес. Себебі бізге Сегізаяқ өзінің су асты әлемімен келіп отыр. Сонымен қатар оның сендерге арналған өтініші бар. 
«Балалар менің су асты әлемімдегі балықтарды жыртқыш акула жеп қойды. Сондықтан мен  су асты әлемімде өзім жалғыз қалып қойдым. Сол үшін менің жаныма жаңа балықтарды әкелуге көмектесесіңдерме?»
-Балалар сендер  бар болғаны Сегізаяқ жіберген балық бөліктерін біріктіріп берулерің  керек. 
-Оны қандай тігіспен біріктіре аламыз?
-Өте жақсы. Алдымен мына суретте не бейнеленген? Бұл заттар не үшін қажет?(Қауіпсіздік ережелері)
Практикалық тапсырма.
Балық бөліктерін көктеу тігісімен біріктіріп, Сегізаяққа көмектесу. Мұғалімнің көмегімен жасайды: Оқушылар дайын тігілген балықтардың бөлшектерін сызылған белгі бойынша көктеп шығады.
Жеке жұмыс:Алтын балықтың қанаттарын қызылға, денесін сарыға, түрлі-түсті қарындашпен бояп шығады. 
Не артық ойыны:
Оқушылар суретке қарап артық затты табады.
Сергіту сәтін орындау 
Саусақтар амандасады, саусақтар қыдырады, жүзік, шам жаттығуларын жасау.
ІІІ.Қорытынды бөлім: 
IV.Сабақты аяқтау:
1.Жұмысқа анализ	2.Бағалау
Не үйрендік?  Не жасадық?
Қанекей балалар жұмыстарымызды көрсетеміз.
V. Тазалық жұмыстары:
Жұмыс орындарын тазалау. Кезекшіге құрал-жабдықтарын тапсыру.
Әр оқушы өзінің жұмысын тапсырып, жұмыс орнын жинайды.
Кезекші құрал-жабдықтарын жинап, орнына қояды. Сабақ аяқталды. Сау болыңдар, балалар!

